Anvid a messadi pigl tarvaschegns da la Muntogna da Schons

Data : verdergis, igls 2 da zarcladur 2023
Tains : 20. 00 uras

Liac : scola Donat

Tractandas :

1. Bagnvagnieu tras igl president ad elecziun digls/da las dumbravuschs
2. Protocol digl tarvaschegns digls 9 da dezember 2022
3. Vendita Orta, Lon

a) Presentaziun a discussiun
b) Votaziun
4. Credit d’'obligaziun par la sanaziun da la tgea da scola a Donat

a) Presentaziun a discussiun
b) Votaziun

5. Quent anual 2022 digl Vaschinadi Muntogna da Schons
a) Presentaziun a discussiun
b) Raport da la Cumissiun da gestiun
C) Apruvaziun

6. Dumonda par dretg da biagear ple datier Kunfermann/Riedi, Lon
a) Presentaziun a discussiun
b) Votaziun

7. Lescha da lungatg a lescha da promoziun digl rumantsch
a) Presentaziun a discussiun
b) Apruvaziun

8. Comunicaziuns da la suprastanza

9. Varia

Stimadas votantas, stimos votants

La suprastanza digl vaschinadi Muntogna da Schons preschainta a Vus igl messadi a las
dumondas inoltradas partutgant las tractandas numnadas.

Tractanda 3: Vendita Orta Lon

Igl bietg Orta a Lon de vagnir vandieu. Igl bietg e digls 1995 da lez tains anc cun local da posta.

Igl manader da gestiun da l'ustreia Orta, Tobias Mula & musso interess da cumprar igl bietg. La taxazitn
digls 29 da zarcladur digls 2021 e stada decisiva pigl prezi da vendita. Par la finanziaziun & igl Tobias
Mula savieu gudagnear igls cunsorts Johann Peter Muller a Claudia Muller-Kunfermann, els en igls
cumpraders.

Cun egha mutaziun &n ign savieu separar igl bietg da la parzella 2002 sco ear da la tgeaseta da rumient.
A la nova parzella 2171 an ign mess vetear 255 m? zona d’abitar. Quella e cargeada cun surfatschas
da plans da las parzellas 2168 a 2170.

Igl prezi da vendita cun inventar a mobigliar munta a 510'000 francs. Cun la cumpra sobligescha igl
cumprader da taner aviert 'ustreia par 10 ons. Durant quels & igl vaschinadi igl dretg da precumpra digl
bietg. La tualeta publica resta par siir 5 ons.

La suprastanza dumonda d’apruvar la vendita da I’Orta a Lon.

Tractanda 4: Credit d’obligaziun par la sanazitn da la scola da Donat

La scola da Donat e vagnida biageada digls 1978 savund igls plans digl architect Richard Brosi. Igl bietg
da scola e da granda impurtanza par la regiun. Igl bietg e massiv, l'isolaziun dantant cunstat betga cugls
fatgs actuals. Previeu e egna sanaziun energetica.

Igl tetg de vagnir fatg nov ascheia ca las plattas cun asbest san vagnir dischmessas cumpetentameing.
Segl tetg datigl egn andrez fotovoltaic ca sustegna la pumpa da stgoldamaint. Las faneastras vignan
rimplazadas a la fatschada vean isolada. Igl ufezi d’energeia sustegna quellas lavurs finanzialmeing.

Par I'antira scola datigl instalaziuns informaticas ad egna miglra iluminaziun. Cun la sanaziun da las
tualetas a duschas san ign ear sanar las lingias sanitaras.

Par c’'ign sa duvrar igl bietg ear cun egna sutga rulanta vean instalo egn lift. Igls locals sut igl tetg vignan
ad easser cuntanschevels cun egn lift an stgeala.

Igl biro d’architectura Iseppi Ganzoni & elavuro egna calculaziun digls custs ca munta a 2.5 miliuns
francs.

La suprastanza dumonda d’apruvar igl credit d’obligaziun da 2.5 miliuns francs par la sanaziun
dala scola a Donat.

Tractanda 5: Quent anual 2022 digl Vaschinadi Muntogna da Schons

Basant segl art. 37 da la constituziun digl vaschinadi preschainta la suprastanza igl quent anual 2022.
Quel e vagnieu apruvo par mans da la cumissiun da gestiun a la sasida da suprastanza digls 18 d’avregl|
2023.

Par plascher vurdar igl messadi tudestg.
La suprastanza dumonda d’apruvar igl quent anual 2022.
Tractanda 6 : Dumonda da biagear ple datier, Kunfermann/Riedi, Lon

Curdin Kunfermann a Kerstin Riedi vutan rumper giou igl nuegl sen parzella 2021 se Lon a ramplazar
antras egn nov bietg. Par c’igl nov bietg sa vagnir biagieu sco igl vigl an madema distanza digl cunfegn
ston els survagnir la lubientscha digl vaschinadi da saver biagier ple datier a la parzella 2022 sco ear a
la parzella 2077. Tut quegl ca partutga dumondas da biagear ple datier an la zona d’abitadi, ston igls
tarvaschegns dar la lubientscha.

La suprastanza dumonda d’apruvar la dumonda da biagear ple datier.
Tractanda 7. Lescha da lungatg a lescha da promoziun digl rumantsch

Cun la fusiun digl vaschinadi Muntogna da Schons e igl rumantsch ad igl tudestg lungatg ufizial digl
vaschinadi. La lescha digls lungatgs uffizials digl vaschinadi Muntogna da Schons reglementescha igl
diever digls lungatgs ufizials. La suprastanza & elavuro la lescha cun sustegn da la Lia Rumantscha a
cun la co-presidenta da I’'Uniun Rumantscha Grischun Central a propona a Vus stimadas votantas a
stimos votants d’apruvar la lescha da lungatg.

Sper la lescha digls lungatgs ufizials an la suprastanza elavuro egna lescha da promoziun digl lungatg
rumantsch. La lescha regla las masiras pigl mantegnamaint a la promoziun digl lungatg rumantsch agl
vaschinadi Muntogna da Schons, sco ear la colavuraziun cun otras corporaziuns digl dretg public ad
organisaziuns privatas. La suprastanza propona a Vus stimadas votantas a stimos votants d’apruvar
la lescha da promoziun digl lungatg rumantsch digl vaschinadi Muntogna da Schons.

Suainter igl tarvaschegns porscha igl vaschinadi anzatge da bever.

Or da motivs ecologics desista la suprastanza da tarmeter igl quent 2022 an furma da pulpier. Quel
vean publitgieu a tains sen la pagina d’internet digl vaschinadi www.mdschons.ch near sa vagnir
consulto sen canzleia a Farden.

Donat, 22.05.2023 La suprastanza Muntogna da Schons


http://www.mdschons.ch/

